Odrzane GeoConnect radionice na Gradevinskom fakultetu
UNSA: metapodaci, interoperabilnost i prakticne koristi IPP-a

Dana 6. februara 2026. godine, na Gradevinskom fakultetu Univerziteta u Sarajevu, odrZane su
cjelodnevne radionice namijenjene subjektima Infrastrukture prostornih podataka Federacije BiH (IPP
FBiH). Radionice su realizirane u okviru projekta GeoConnect — povezivanje geoinformati¢kih ekspertiza
za odgovorno i transparentno upravljanje, ¢iji je cilj jacanje strucnih kapaciteta institucija te unapredenje
upravljanja prostornim podacima kroz primjenu standarda, interoperabilnosti i prakti¢nih rjeSenja u
svakodnevnom radu.

Program radionica bio je strukturiran kroz vise tematskih cjelina koje odgovaraju klju¢nim potrebama



institucija u praksi. U uvodnom dijelu predstavljeni su osnovni koncepti IPP-a, uloga metapodataka te
njihov znacaj za pronalaZenje, razumijevanje i koriStenje prostornih podataka, kao i za kvalitetno
objavljivanje skupova podataka i mreZnih servisa. Poseban fokus stavljen je na standarde metapodataka 1
elemente koji omogucéavaju dosljedan i jednoznacan opis skupova podataka i usluga, uz naglasavanje
vaznosti kvaliteta metapodataka te odgovornosti institucija za njihovu aZzurnost i tacnost.

U nastavku radionica obradena je tema prakticnih koristi SDI/IPP pristupa, uz primjere dobre prakse iz
medunarodnog okruZenja. Kroz diskusiju je istaknuto da interoperabilni podaci i standardizirane usluge
donose mjerljive koristi, poput brze razmjene informacija izmedu institucija, smanjenja dupliranja
prikupljanja podataka, vece transparentnosti i dostupnosti informacija, te kvalitetnije podloge za
planiranje i donoSenje odluka. Posebno je naglasena potreba povezivanja korisnika i institucija oko
konkretnih primjera upotrebe (use cases), kako bi se standardi i alati primjenjivali na realne procese i
stvarne probleme.

Radionice su obuhvatile i segment posveéen interoperabilnosti i mreZnim uslugama, u okviru kojeg su
predstavljeni klju¢ni elementi savremenih interoperabilnih okvira, aktuelni trendovi u evropskom
kontekstu (ukljucujuéi koncept data spaces), kao i principi koji podsti¢u upotrebljivost i ponovnu
upotrebu podataka. U tom kontekstu obradeni su FAIR principi, kao i pregled relevantnih standarda i
tehnologija za objavu 1 razmjenu prostornih podataka, ukljuc¢uju¢i OGC web servise (WMS, WES, WCS,
Atom) i savremeni pristup kroz OGC API. Kroz prakti¢ne primjere dodatno je pojasnjeno kako se ovi
standardi 1 usluge mogu primijeniti u okviru IPP FBiH te kako doprinose pouzdanijoj i efikasnijoj
razmjeni podataka izmedu institucija.

U okviru interaktivnog (engagement) dijela radionica, ucesnici su imali priliku razmijeniti iskustva,
otvoriti pitanja iz vlastite prakse te diskutovati o preprekama 1 mogucim rjesenjima u primjeni standarda,
objavi metapodataka i razvoju mreznih usluga. Posebno je istaknuta vaznost koordinacije, jasno
definisanih pravila i uloga, kao i kontinuirane izgradnje kapaciteta, s ciljem postizanja ujednacenog
pristupa i odrzivog razvoja IPP okvira u Federaciji BiH.

Radionice su zakljucene zajednickom diskusijom i identifikacijom narednih koraka, uz naglasak na
prakti¢nu primjenjivost obradenih tema u institucijama te potrebu nastavka aktivnosti kroz konkretne
inicijative zasnovane na primjerima upotrebe, jaCanje upravljanja (governance) i dalju saradnju unutar
IPP zajednice. OdrZavanjem ovih radionica potvrdena je opredijeljenost Federalne uprave za geodetske 1
imovinsko-pravne poslove (FGU) da kroz proaktivan pristup, partnersku saradnju i kontinuirane edukacije
podrzi subjekte IPP FBiH u modernizaciji procesa, standardizaciji podataka i unapredenju interoperabilne
razmjene prostornih podataka i usluga.

